
Matyu 8




Beli, ding alew mak banim kese ding dim bakate,
Galili aneng fian em abiw mutuk Kena ka kel waneng
kalik dukuko, dawol kebiliw ding dim mak kese kale.




Beem ding dim bakate, Yesus em auk so, Yesus akal,
akalem gelewkakabiliw kunum ikal, alik alik ikati kalo
uneko, iso bongguko, wanin wansiliw kale.




Kate beem ding dim bakate, wain ok be banimse
kasike, Yesus em auk u uneko, elo bokolewomelu:
"Wain ok banim kembe tel”, dangsu kale. Wangei,

auk u ka kel aluwbabiliw kunum waneng biilo
bokoyemomelu: "Yu akalem yangoke weng be kiliko,
kilele gelewemoliwkal”, yangsu kale.




Beem ding dim bakate, Yesus e

ka em aluwbabiliw kunum waneng ilo

bokoyemomele: "Yu ok sen fian gung kel

beem dim elo ok duliwi, wenomekal”

yangei, i kiliko, em yange weng be
geleweko, ok duliwi,

@ atin kuw wense kale. =

Wenei, e bokoyemomele: "Kame, yu ok
sen men gel kuluko, ok gaktak fakabe be
dulusomi, dawol kebiliw beem atebe kak
kunum beelo demeninal”, yangse kale.

Yangei, i em yange weng be geleweko, ...




... kak atebin kunum beelo ok be de teleko, dulewsiliw
kale. Dulewiwi, e sua em ok awet kebe be, kame wain

ok kele ok be fein wanse
kale. Kate, aluwbamin
kawtiw bi kak kunum beelo ”--\

wain ok beem mongom e —
bokolewinba kesiliw b ) S
kasike, e beem mongom =
akokow kgse kale. —

Keko beli, e -

waneng kuluse

kunum beelo )

gaaneko,

bokolewomele: .
Kutakal _ 4




“"Alik alik num dawol kukuw e kanekote: Dawol kikis
kuw kebe ding dim kabalak e, nu wain ok ken kuw amen

amen kebuluw kate, ibik ete,
kawtiw im wain ok banban a
waneko, ikalem ibolow /Y
fukunin e teifuluko, @S \

. . ) | (D
koyemoke ding dim \
kabalak e, nu mali em =
afak kebe wain —
ok be de teleko, V'

amen amen kuw
kekabuluw te.”




"Be nukalem kukuw kate,
nimtew angom ete ku wain

ok ken kuw kame kuw de
teleko, amen amen
keyembelew a?”, P -\\

dangeko, =S =
dakalase kale. 3 D) ‘Q)‘\




Galili aneng fian em abiw mutuk
Kena em kanese eisneng be,
Yesus em emisik auk so ll-n

kitil so kese eisheng
ete kale.

Keko beli, akalem gelewkabiliw kunum
I em kitil flan be fein atemeko, elo
"Fein! Kame Sunbin-Got em ll-n

kitil fitewei, nu atemuw
tel”, dangsiliw kale.

Beli, deiw mak ding mak, Yesus e Fita
em am kalo unse kale. Unomete, e
Fita em kalel um auk u kal mamin
wakamin fian so abin kon tem
akalbului, watemse kale.




Watemsomi, um teing woluei, wakamin be ulo koumei,
u ken kesomi, baba teineko, wanin fulewsu kale.




Keko beli, ataan tem dokong ange dim keko, Sabat
finengdakamin ding banim kele ding bakate, kunum
waneng i wakamin kal
wanin kawtiw so, aneng e
matil im dim biliw
kawtiw so, kawtiw
banban bi Yesus em -
mit yemde talsiliw G
kale. Telesomeliwi, X
Kabelneam abiw

mutuk fian kaem

kasel banban i

teleko, Yesus em be

am beem abisom )
mewso mosiliw kale. m




Keko beli, e wakamin kal wanin kawtiw banban bi
okmino koyemsomi, aneng matil mali kawtiw im dim
biliw aneng matil banban akati takala koyemse kale.

Takala koyemei, aneng matil im kaim weng bokoliw

weng beelo "Ayem! Yu kimi angoliwka!”, yangse kale.
Nimtew angom? Aneng matil bi kal keliwete: "Yesus
be Sunbin-Got em Min ete kail”, angeko, kal kebiliw

kasike.

Sunbin-Got em auk so kitil so be Yesus em dim gekse
kasike, kawtiw alik alik bi elo melelewomin telesomi,
“Nukalem wakamin

be kilelyemoka!”, [ 4

angsiliw kale. f{y




Keko beli, ketket teben kel kunum mak i yan
yout ham kunum mak debele talsiliw kale.

Teleko, "Yesus em mit mewso ...
debele unuma o!", angsiliw kate, ..
"Am be gekbiliw!”, angomi, .

i yout kunum beelo am ~.~
gong elo debele .~~.




... Yesus em mobe dim em mewso J '
dim kel am kon fat kelewsomi, .... /
yout nam kunum so, akalem .~
akalkemin dim beso, alik \
alik be ma kuw sok %

Kolewiwi, Yesus e ikalem
fein ibolow be ateyemeko,
yout kunum beelo

bokolewomele: "Aul

kutakal Kom ibolow ¥

sili sili nam akal ne ".@
kuluko, kokemikal”, @

dangse kale. "Kame

kutaka! Ku teineko,

kukalem abin kon ﬁ
be kulu auleko,

kukalem am

elo una!” \
dangse kale. —

Dangei, Yesus so, akalem

gelewkabiliw kunum iso, i
makuw kunuw dim kawtem
uneko, okmun beem mutuk
dim unsiliw kale.

Unbiliw dim bakate, Yesus e

akalse kale. Akal unbelei,
fongate akate suuk inim inkal
so mak teleko, ok fok fok
matem alelem teleko,

kunuw dim unbiliw dim

ka talse kale.




Olemiwi, Yesus e ilo dakalalomele: "Yutakal Nimtew
angom ete yu finganbiliw a? Yom nelo 'Fein!’, nangbiliw
ibolow be sukum gel sako?”, yangse kale. Yangeko,
baba teineko, suuk inim fian so okmun so

biilo weng sakalal yangei, i sin éi;;;;)
tew kame tew kanebiliw be gato

gato angeko, daking
malmal banim
kesiliw kale. f\,




Keliwi, i fein em kanele kitil be atemeko, yol angeko,
ikalem akate bokolew bokolew kesomi, bokolomeliw:
“Yakai! Kalakanebe kunum kale nomin kunum kate?
Suuk inim so, okmun so, alik bi

beem kitil weng be kiliko, éi;;;;)
fein gelewbiliw kasike!”,

angsiliw kale.

Feinkal
Sunbin-Got e kawin
dim kaleem kunum waneng ilo ibolow
mutuk fian kuw duyemkabe kasike, e
akalem Min makmak be ilo duyemse
te. Nimin kunum waneng ite mak
elo "Fein!”, dangiw tewe, i nam
banimiw kate, sunsun finik
so bin kulokoliw

Ulom 3:23 ibolow sili sili nam so kawtiw kebiliw kasike, }—
nu Sunbin-Got em kiin dim e inkal kuluko, akalem auk  |—
so kitil so dim em mit mewso nam unuw kasike. —

Ulom 6:23 Nimtew angom? Ibolow sili silinamemyane | —
kuan kemin ete te. Kate, Sunbin-Got e nulo nukalem |
Kamok Fian Kulais Yesus em wiin dim e yan banim sak  |—

misim kuw sunsun finik so bin duyemkabe te.

Kibulu 9:27 Yu kililinal Alik alik nu makmak ding kuw
kuaneko, Sunbin-Got em diwyemin dim kalo unokoluw te. |

Efesus 2:8,9 Nimtew angom? Yu bukeko, "Sunsun finik
kulomin em deiw kakamuma!”, anginba kekakawkabiliw
kate, Sunbin-Got e yulo sak misim kuw folok ibolow fian
be duyemeko, yulo sunsun finik kulomin deiw kel mo
koyemse kasike. Kaneko beli, mali kawtiw mak i ki keko, |__
ikalem wiin dawsuleko, "Kame num bukesuluw |

beem yan kulumal”, angeko, nam angiw te.




Ulom 10:9,10 Nimtew angom? Yom bontem dim ete mali
kawtiw ilo bokoyemomeliw: "Fein kuw! Yesus e Kamokim
Fian ete tel”, yangeko, yom ibolow tem ka kel kal
keliwete: "Sunbin-Got e Kulais elo fomkamin dim elo
dawkalfolei, e baba teinse tel!”, angeko, kal kebiw tewe, | __
Sunbin-Got e yom kakabiliw kuankemin deiw be bul gewsi |—
okiyemei, akalem sunsun finik so bin kulomin deiw ka kel {—

mo koyemoke kasike. Feinkal Num ibolow tem ka kel | —
Sunbin-Got elo "Fein!”, dangbu tewe, e nulo kiol kuw sen —
so banim kunum waneng keyemoke te. Keyemei, num  |—
bontem dim e kaim filel bokolomeluw: "Fein! Sunbin-Got [—
e Kulais Yesus num dim kaleelo dabalase te!”, angbuw [
tewe, Sunbin-Got e num kakabuluw kuankemin deiw be
bul gewsi okiyemei, nulo akalem sunsun finik so
kulomin deiw ka kel da koyemoke te.




Sion 3:16,17 Feinka! Sunbin-Got e kawin dim kaleem
kunum waneng ilo ibolow mutuk fian kuw duyemkabe | _
kasike, e akalem Min makmak be ilo duyemse te. Nimin | —
kunum waneng ite mak elo "Fein!”, dangiw tewe, i nam
banimiw kate, sunsun finik so bin kulokoliw te. —

Ku kilele kililolewka!l Sunbin-Got e akalem Min be kunum |—
waneng ilo geeyemomin beem dulum elo kawin dim kaleelo [—
dabalalinba kese kate, e elo dabalalei, e teleko, kawtiw [
im kuanomin deiw bul gewsi koleweko, ilo finik so bin [
deiw ka kel mo koyemomin talse te.




1 Sion 5:11-13 Sunbin-Got em angse weng be kanekote:
E akalem sunsun finik so sen mongom kayak Min em
kanese beem mongom ete nulo sunsun finik so bin
duyemse te. Duyemse kasike, Min eso fewtokobiliw
kunum waneng alik alik i fein sunsun finik so bin
kulukabiliw te. Kate, Sunbin-Got em Min eso fewtokoko,
kelinba kebiliw kawtiw i sunsun finik so bin nam kuliw te. [ _
Ne fut kale boko, Sunbin-Got em Min Yesus Kulais eso  |—
fewtokokabiliw kunum waneng yulo dabalayemi kasike, }—
yu fein kal keliwete: "Nu sunsun finik so bin kuluko, —

buluw kai”, angeko, kal kebiliw te. —

